
Annotatsiya. Ushbu maqolada Alisher Navoiyning “Lison ut-tayr” asari o‘rganish obyekti
sifatida tanlanib, ishdan ko‘zlangan asosiy magqsad asar tilini morfemik sathda tahlil qilishga
qaratilgan. Shuningdek, so‘z yasovchi affikslarning joylashuv o‘rniga ko‘ra turlari, yasalish
usullari, morfemik antonimlik, omonimlik, sinonimlik haqida so‘z yuritilib, asardan keltirilgan
misollar bilan asoslab berilgan.

Kalit so‘zlar: “Lisonut-tayr”, affiks, suffiks, prefiks, infiks, affiksatsiya, kompozitsiyaq,
morfemik omonimlik, morfemik sinonimlik, morfemik antonimlik.

Annotation. In this article, AlisherNavoi’s work “Lisonut-tayr” was chosen as the object
of study, and the main goal of the work was to analyze the language of the work at the
morphemic level. Also, the types of word-forming affixes according to their location, methods of
formation, morphemic antonymy, homonymy, synonymy are discussed, and examples from the
work are given.

Keywords: Lisonut-tayr”, affix, suffix, prefix, infix, affixation, composition, morphemic
homonymy, morphemic synonymy, morphemic antonymy.

Alisher Navoiy asarlari tilini lingvistik jihatdan tahlil qilish, sathlararo
pog‘onaviy munosabatlarini o‘rganish ilmiy dolzarbligini yo‘qotmaydigan va ko‘plab
tilshunoslarni bu mavzu doirasida mulohazalar olib borishga undaydigan lingvistik
organish  obyektlaridan  biridir. Navoiy asarlarining morfemik tahlili,
go‘shimchalarning sinonimik, antonimik, omonimik munosabatlari, suffiks, infiks,
prefiks holatida asosga boglanish o‘rinlarini quyida “Lison ut-tayr” asari misolida
ko‘rib o‘tamiz.

XIX asrning ikkinchi yarmida tilshunoslikda qiyosiy-tarixiy metodga
asoslanishning ommalashishi natijasida tillardagi ko‘pgina grammatik xususiyatlarni

chuqurroq o‘rganish mumkin bo‘ldi. Endilikda grammatika tushunchasi keng ma’noga
ega bo'lib, u tildagi barcha grammatik vositalarni — so‘zni kichik ma’nodor bo‘laklarga
bo‘lish va so‘z yasovchi hamda soz o‘zgartiruvchi turli qo‘shimchalar - affikslar
(prefiks, infiks va postfikslar) hamda so‘z tartibini, gapning magsadga ko‘ra turlarini
organmoqda [Abduazizov A.2010: 97].

Affiks- so‘z yasalishi yoki grammatik ifoda hosil qilish uchun xizmat giladigan
morfema.

Suffiks— asosdan keyin qo‘shiladigan ko‘makchi morfema.

Prefiks - asosdan avval qo‘shilib keladigan ko‘makchi morfema.

Infiks- so‘z o‘rtasida qo‘shiladigan ko‘makchi morfema.

“Lison ut-tayr” dostonida so‘z yasashga xizmat qilgan affikslarning joylashuv
o‘rniga ko‘ra turlarini ko‘rib o‘tamiz:

Suffiks asosida yasalgan so‘zlar: shabiston, shinovar, tufroqliq, masjudlug’,
mardudlug’, borlig’, jabborlig’, g‘afforlig, mastlig’, peshalik, tiriklik, sharmandaliq,
bandaliq, qarolig’, donaliq, farzonaliq, namudor, niginsor, noqislig’, itlik, itloq,
basharlik, o‘zluk, kishilik, borgoh, korgoh, pinhonlig, nigohbonliq, hayolig’, chorasoz,
jilvagar, choragar, guliston, bahramand, devonavor, parvonavor, mahramliq,
hamdamliq, soyabon, gumrohligq, ogohliq, gulzor, dilkash, rahshunos, turluk,
mugqtadoliq, peshvoliq, manzilgoh, shakkariston, xo‘bliq, mahbubliq, jilvasoz, zeboliq
va hokazo.

Prefiks asosida yasalgan so‘zlar: bexabar, noumid, beadad, bag‘oyat, benihoyat,
benugson, benazir, beqayd va hokazo.

Mazkur asarda-lik qo‘shimchasi faol so‘z yasovchi qo‘shimcha sifatida besh xil
shaklda namoyon bo‘lgani kuzatiladi:

-lik: kishilik, basharlik, peshalik, tiriklik;

-luk: o‘zluk, turluk;

-lig: tufroqliq, sharmandaliq, bandaliq, donaliq, pinhonliqg, posbonliq, zeboliq;

-lig": borlig’, jabborlig’, g‘afforlig’, mastlig’, qarolig’, noqislig’, minnatdorlig’;

-lug: masjudlug’, mardudlug’.

Navoiy davridagi turkiy til bilan hozirgi o‘zbek adabiy tilining ayrim morfemik
birliklarida shakliy tafovutlar ko‘zga tashlanadi. Sifat yasovchi unumdor qo‘shimcha
hisoblangan-li eski ozbek adabiy tilida-luk yoki-lig‘ shaklida qo‘llanilganini “Lison ut-
tayr” asarini o‘rganish chog‘ida guvohi bo‘lishimiz mumkin:

a) -luk: turluk. Bunda -luk qo‘shimchasi sifat yasovchi morfemik shakl sifatida -
li holatida namoyon bo‘lmoqda.

Dahr aro bo‘lg‘ay bu yanglig‘ shohimiz,

Barcha turluk holdin ogohimiz [AlisherNavoiy. 1996: 42]

Ushbu baytda-luk qo‘shimchasi bugungi zamon -lik qo‘shimchasining emas, sifat
yasovchi-li qo‘shimchasining vazifasini bajarmoqda.

Unutmaslik joizki, yuqorida ta’kidlab o‘tganimizdek, -luk qo‘shimchasi -lik
qo‘shimchasining aynan shakliy varianti sifatida ham qo‘llanilib kelgan. Buni quyida -li
qo‘shimchasining eski ozbek adabiy tilidagi ko‘rinishi ekanligi haqidagi tahlilimiz
bilan adashtirib yubormasligimiz kerak.

0zni ozluk qaydidin aylab xalos,

Topib o0‘zdin o‘zgalikka ixtisos[AlisherNavoiy. 1996: 16]

Ushbu baytda-luk qo‘shimchasi -lik so‘z yasovchi qo‘shimchasining aynan
shakliy varianti hisoblanadi.

b) -lig": hayolig’. Bugungi -li shakliga ega morfemik birlikning yana bir ko‘rinishi
Navoiy asarlarida -lig‘ holatida qo‘llanilgan.

Kim erur osru hayolig’ kimsa ul,

Topqusi tag'yironing holig‘a yo‘l[AlisherNavoiy. 1996: 23]

“Lison ut-tayr” asari misralarida ishtirok etgan so‘zlar tahlili jarayonida
morfemik sinonimlik, morfemik omonimlik hamda morfemik antonimlik holatlariga
ham duch kelish mumkin.

Morfemik sinonimlik - qo‘shimchalar o‘rtasidagi ma’nodoshlik, morfemik
antonimlik - qo‘shimchalar o‘rtasidagi zid ma’nolilik, morfemik omonimlik -
qo‘shimchalar o‘rtasidagi shakldoshlik hisoblanadi.

Nutgni ravon, ta’sirchan, emotsional-ekspressiv jihatdan bo‘yoqdor bo'lib
chigishida zid ma’noli qo‘shimchalardan foydalanishning ahamiyati katta. Masalan, -li
qo‘shimchasi -siz, be-, -no qo‘shimchalariga nisbatan qarama-qarshi qo‘yiladi
[Anorbekova A. 2011: 82]. Xususan, asardagi-var affiksi-be prefiksiga nisbatan
antonimik munosabatga kirishgan:

hunarvar (hunarli) - behunar (hunarsiz)

Chun hunarvar uzra chiqdi behunar,

Tozdin qoldi quyiroq tojvar [AlisherNavoiy. 1996: 30]

Shu o‘rinda -var affiksining omonimlik xususiyatiga ham to‘xtalib o‘tamiz:

tojvar (tojli, tojibor) - shinovar (suzuvchi)

a) Chun hunarvar uzra chiqdi behunar,

Tozdin qoldi quyiroq tojvar.[AlisherNavoiy. 1996: 23]

b)Dasht aro har ne takovar aylabon,

Suvda yuz onchashinovar aylabon [AlisherNavoiy. 1996: 3]

Ma'lum bo‘ladiki, -var affiksi birinchi baytda sifat yasovchi, ikkinchi baytda esa
ot yasovchi qo‘shimcha sifatida qo‘llangan.

-var birikmasi har doim ham affik holatida namoyon bo‘lavermaydi, ya'ni
yasovchi vosita emas, balki yetakchi morfema qismi shaklida uchrashi ham mumkin.
Bunda affiks va tub so‘zning tarkibiy qismi sifatida bir-biridan farqlash lozim. Ushbu
birlik yuqoridagi baytning birinchi misrasidagi takovar so‘zida affiks emas, jonivor
ma’nosini bildiruvchi morfemaning bo‘linmas gismi hisoblanadi.

Alisher Navoiyning mazkur asarida affiksatsion usulda yasalgan so‘zlar bilan bir
gatorda, kompozitsion usulda yasalgan qo‘shma so‘zlar ham ko‘plab uchraydi.
Kompozitsion yasalish - ikki yoki undan ortiq sozlarning ozaro birikuvidan yangi
mustaqil ma’noli so‘zning vujudga kelish jarayoni. Quyida asarda qo‘llangan shu kabi
birliklarning ayrimlarini Kkeltirib o‘tamiz: gardunmaqom, gardunxirom, gulgand,
jonbaxsh, dilpisand, hamxona, xarobobod,.

Alisher Navoiy so‘z yasalishi bo‘yicha maxsus toxtalmagani, affikslarning ma’no
ifodalash imkoniyatlari va bunday imkoniyatning sort (fors) tilida cheklanganligini,
qo‘yingki, ikki til bahsini grammatik sathda olib borganligi tufayli, bugungi kunda so‘z
yasalishi, shakl yasalishi atamalari bilan farglanuvchi yasalishlarni bir-biridan
ajratmaydi [NurmonovA. 2002: 92].

O‘zbek tilidagi fe’llarga xos bo‘lgan birgalik va orttirma darajalarini yasovchi -
sh/-ish, -t qo‘shimchalari orqali chopishmog,topishmoq, ko‘chishmoq, o‘pishmog,
yugurt, qildurt, yashurt, chiqart kabi so‘zlar yasalganligini, sifatlarda belgining ortiq-
kamligini yasab, m vositasi orqali oppoq, qop-qora, qip-qizil, yum-yumaloq, sap-sariq,
bo‘m-bo‘sh tarzida berilganini aytib o‘tadi. Shuningdek, ravishdoshning -gach/-qach/-

g‘ach/-kach morfemalari orqali tergach, borg‘ach, yorg‘ach, topg‘ach, sotqach kabi
sozlarning o‘rnida song, keyin ko‘makchilarini bemalol almashtirib qo‘llash
mumKkinligini aytib o‘tadi. Masalan: tergandan so‘ng, borgandan keyin, yorgondan
so‘ng, topg‘ondan so‘ng, sotqondan keyin kabi. Bunday holatda-dan chiqish kelishigi
qgo‘shimchasi ko‘makchidan oldin qo‘llaniladi. [Sobirova Sh. 2023: 68].

Alisher Navoiy ijodi kelajak avlod tilshunoslari uchun ilmiy ishlar olib borish,
tadqiq qilish, o‘rganish mumkin bo‘lgan katta xazinadir. “Lison ut-tayr” asari misolida
ayrim morfemik birliklarni tahlil qilib o‘tdik, bu shoiri jodini tilshunoslikning

navbatdagi sathlarida o‘rganish uchun zamin bo‘lib xizmat qiladi.

Annotatsiya: Ushbu maqolada Alisher Navoiy asarlarida keltirilgan milliy etnosport
o'yinlari tahlil qilingan. Shoir ijodida o‘zbek milliy o'yinlaridan bo‘lgan polvonlik, milliy
merganlik (oltin qoboq) va ot mavzusi ham joy olganini ko ‘rish mumkin.

Kalit so‘zlar: Alisher Navoiy, oltin qoboq, Pahlavon Muhammad, ot, kushtigir.

NATIONAL ETHNOSPORT GAMES CREATED BY ALISHER NAVOI
Abstract. This article analyzes the portrayal of national ethnosports in the works of
Alisher Navoi. It examines how the poet incorporates traditional Uzbek sports, such as wrestling,
national shooting (specifically the gold pumpkin), and equestrian themes, into his literary
oeuvre. The study highlights the cultural significance of these activities as depicted in Navoi's
writings and explores their symbolic and thematic roles within the broader context of his work.
Keywords: Alisher Navoi, pumpkin, Pahlavan Muhammad, horse, kushtigir.

Alisher Navoiy ijodida jismoniy kuch, badan tarbiyasi, soglom tana kabi
masalalar bilan birga xalq o‘yinlari haqida ma’lumotlar keltirilgan. Kurash, chavgon,
o‘qchilik, shatranj kabi mavzularga asarlarida ko‘p bora murojaat gilingan. Uning
asarlaridagi qahramonlar nafaqat o‘zining tafakkuri va zehni, balki jismoniy
baquvvatligi, uddaburonligi, pahlavonligi bilan ajralib turadi. O‘zbek xalqining milliy
etnosport o'yinlariga e’tibor beradigan bo‘lsak, unda boshqa turkiy gqardoshlarimizda
bo‘lgani kabi uch qadim sport turi — kurash, kamondan otish va ot poygasi avvalo koz

